






















































ҚИЁФА 

Дўстим, бу дунёда тенг эмас беш қўл, 
Барига бир юмуш бериб яратган.'--
Ҳар инсон ахтарар ўз-ўзига йўл, . ' 
Феъли атворин ҳамбилиб яратган.' 

Дунё шу эканми, ранжима сира, '' 
Кўзингга тик боқиб ким берса озор-
Дунёда мунофиқ бўлишдан кўра, 
Афзал-ку, дардини сўзламоқ ошкор. 

Заҳри йўқ дейдилар бетга айтганни, 
Сен бунга шукур қил, сен бунга қувон, 
Шубҳа азобидан кутқармиш сени... 
Яхши-ку ариса қалбингдан туман. 

Кимдир кўз олдингда ҳақорат этса, 
Бунинг азобига чидамоқ мумкин. 
Шайтонлар ўзларин фаришта деса, 
Унинг қиёфаси очилур бир кун. 

Аммо, баъзилар бор, на қаҳру раҳмин, 
Унинг қиёфасин бнлмайсан аён. 
У руҳми, шарпами, етмайди фаҳминг, 
Дўстим, ҳаммасидан мана бу ёмон. 

Қиёфасиз одам!.. У қандайлигин 
Таърифламоқ маҳол! Ана турар у. 
Даштдаги саробга бирпас тикилгин, 
Қиёфасиз одам худқи мана шу! 

Дўстим, биров даҳрий, биров художў, 
Дунёни тарк этмас, ҳеч вақт эътиқод, 
Қиёфасиз одам еяр-ичару 
Маслагин айтмокдан ор қилар, ҳайҳот! 

ХЛММАСИ ЎЗИНГ 

Тунда ёрим тўлиб чиройга 
Келган эди ўхшатдим ойга. ; 

Меҳри тошиб қайрилма қошим, 
Мени деди — ёрқин қуёшим. 

Оғир ботди менга бу сўзи, 
Маъносини англарми ўзи! 

Ой чиққанда бўлмайди куеш, 
Куёш балқса, ой буркайди бош. 

Иккаласи қовушолмас ҳеч, 
Бир-бирини излар эрта-кеч. 

Ой, юлдузим, куёш бўла қол, 
Мен осмону бағримда сен қол. 

